
 

  

 

ᑐᓴᒐᒃᓴᖅ 
ᒫᓐᓇ ᑐᓴᕐᑎᑦᑎᔾᔪᑕᐅᔪᖅ 
 
ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐱᒋᐊᕐᓂᐊᖅᑐᑦ 2021 ᐅᑭᐅᖅᑕᖅᑐᒧᑦ  
 
ᔫᓐ 22, 2021    ᔭᓗᓇᐃ, ᓄᓇᑦᓯᐊᖅ  ᑲᓇᑕᒥ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ 
 
ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᓯᖏᖅᓯᒪᑦᑎᐊᕋᒥᒃ ᑕᕆᐅᕐᒥ ᐃᒫᓂ ᐊᑦᑕᕐᓇᖅᑐᖃᓕᖁᓇᒍ, ᑐᓂᓯᓯᒪᓂᐊᖅᑐᑦ ᐊᑑᑎᖃᖅᑐᓂᑦ 
ᐱᔨᑦᑎᕋᐅᑎᓂᒃ ᐅᒥᐊᖅᑐᖅᑐᓄᑦ, ᐊᒻᒪᓗ ᖃᐅᔨᒪᑎᑦᑎᓗᑕ ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪᓗ ᐊᑦᑕᕐᓇᖅᑐᒦᑕᐃᓕᑎᑦᑎᓗᑕ ᑕᒪᐃᓐᓂᒃ 
ᑲᓇᑕᒥᐅᓂᒃ. ᐅᑯᐊ ᑲᓇᑕᐅᑉ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᓯᑯᓯᐅᖅᑎᐅᕙᒃᑐᑦ 
ᐃᓗᕆᐊᓇᖅᑐᒥᓕᖅᑐᖃᖁᓇᒍ ᐊᒻᒪᓗ ᐃᖏᕐᕋᑦᑎᐊᖁᓪᓗᒋᑦ ᐅᒥᐊᕐᔪᐊᑦ ᐊᒻᒪᓗ ᑭᓱᑐᐃᓐᓇᐃᑦ ᐅᑭᐅᖅᑕᖅᑐᖅ ᐃᒪᖏᓐᓂ, ᑕᒪᓐᓇ 
ᐊᑑᑎᖃᖅᑐᖅ ᓄᓇᓕᖕᓂᑦ ᑭᓱᖃᕈᑕᐅᖕᒪᑦ ᐅᒥᐊᕐᔪᐊᑰᖅᑎᑕᓂᒃ. ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᑲᓇᑕ ᐱᑕᖃᖅᑐᑦ ᑲᓇᑕᐅᑉ 
ᐅᑭᐅᖅᑕᖅᑐᐊᓂ ᐊᒻᒪᓗ ᐱᔨᑦᑎᕋᖅᑎᒻᒪᕆᐅᔪᑦ, ᐱᓕᕆᕙᒃᑕᖏᑦ ᑕᒪᒃᑯᐊ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ, ᐃᑲᔪᖅᑐᑦ ᖃᐅᔨᓴᖅᑎᒻᒪᕇᑦ 
ᖃᐅᔨᓴᕆᐊᖅᑎᓪᓗᒋᑦ, ᑕᕆᐅᕐᒥ ᐅᖄᓚᐅᓯᕆᓂᖅ ᓈᓚᐅᓯᕆᓂᖅ ᐊᒻᒪᓗ ᐅᒥᐊᖅᑐᖅᑐᑦ ᐃᖏᕐᕋᔭᒃᑐᑦ ᐱᔨᑦᑎᕋᖅᐸᒃᖢᒋᑦ, ᓇᒧᖓᐅᔭᕆᐊᓕᑦ 
ᐊᖁᓯᐅᖅᖢᒋᑦ, ᐊᒻᒪᓗ ᑕᕆᐅᖅ ᐊᕙᑎᖓᓂ ᖃᓄᐃᑦᑐᖃᖅᑎᓪᓗᒍ ᐱᓕᕆᔭᖅᑐᖅᐸᒃᑐᑦ.    
 
ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᓯᑯᓯᐅᖃᑦᑕᕐᒪᑕ ᑕᐃᑯᖓᐅᖃᑕᐅᓂᐊᖅᑐᖅ ᐅᒥᐊᕐᔪᐊᖅ ᐅᑭᐅᖅᑕᖅᑐᒧᑦ 
ᑖᓐᓇ ᐅᒥᐊᕐᔪᐊᖅ ᔩᓐ ᒍᕕᐅ. ᑐᓂᔭᐅᓂᑰᕗᖅ ᑲᓇᑕᒥ ᐅᒥᐊᕐᔪᐊᖅ ᐱᓐᖏᓇᖅᑐᓕᕆᔨᒃᑯᑦ ᓄᕕᐱᕆ 2020-ᒥ, ᐅᓇ ᐅᒥᐊᕐᔪᐊᖅ ᔩᓐ ᒍᕕᐅ. 
ᐊᐃᑉᐸᖓ ᑖᒃᑯᐊ ᐱᖓᓱᖓᑦ ᐊᖏᓗᐊᓐᖏᑦᑐᑦ ᐱᒋᐊᖅᑎᑦᑎᕙᒃᑐᑦ ᓯᑯᓯᐅᖅᖢᑎᒃ ᐃᓚᒋᔭᐅᓂᐊᖅᑐᑦ. ᑲᑎᓪᓗᒋᑦ, 8 ᑲᓇᑕ ᐅᒥᐊᕐᔪᐊᑦ 
ᐱᓐᖏᓇᖅᑐᓕᕆᔨᒃᑯᑦ ᓯᑯᓯᐅᑎᑦ ᐃᓂᓕᐅᖅᓯᒪᕗᑦ ᐃᖏᕐᕋᓯᓂᐊᖅᑐᑦ ᔫᓐ ᑎᑭᓪᓗᒍ ᓄᕕᐱᕆ ᐃᑲᔪᕐᓂᐊᖅᑐᑦ ᐅᑭᐅᖅᑕᖅᑐᖅ ᓄᓇᖏᓐᓂᒃ 
ᐊᒻᒪᓗ ᐊᐅᓚᑦᑎᔨᐅᓗᑎᒃ ᐊᒻᒪᓗ ᐱᓕᕆᑎᑦᑎᔾᔪᑎᖃᕐᓗᑎᒃ ᐊᖏᖅᓯᒪᔭᒥᖕᓂᒃ.  
 

• ᔫᓐ 17  ᐅᒥᐊᕐᔪᐊᖅ ᓯᑯᓯᐅᑎ ᑎᐅᓕ ᕚᒃᔅ ᐊᐅᓪᓚᕐᓗᓂ ᓯᑦ ᔮᓐᔅ, ᓅ ᕙᐅᓛᓐᑦ ᓯᑯᓯᐅᕆᐊᕐᓗᓂ ᐊᒻᒪᓗ  
ᐃᑲᔪᕐᓗᒋᑦ ᑲᓇᑕᒥ ᐊᑦᑕᕐᓇᖅᑐᖃᖁᓇᒍ ᐅᒥᐊᖅᑐᖅᑐᓄᑦ ᑲᑎᒪᔨᖏᑦ ᐃᒫᓃᑦᑐᓄᑦ ᐱᕙᒌᔭᐅᑎᑦ 
ᐱᓕᕆᑎᑦᑎᔾᔪᑕᐅᔪᖅ, ᑐᓂᓯᓂᐊᖅᑐᑦ ᐳᒃᑕᔾᔪᑎᓂᒃ ᑎᓴᒪᓄᑦ ᓄᓇᓕᖕᓄᑦ - ᐊᕐᕕᐊᑦ, ᓴᓪᓖᑦ, ᓇᐅᔮᑦ, ᐊᒻᒪᓗ 
ᑲᖏᖅᖠᓂᖅ 

• ᔫᓐ 24     ᐅᒥᐊᕐᔪᐊᖅ ᓯᑯᓯᐅᑎ ᑎᔅ ᒍᓛᓯᐄᔅ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ ᑕᒪᑐᒧᖓ ᒪᓕᒃᑎᑦᑎᓂᖅ ᐅᒥᐊᕐᔪᐊᓂᒃ, 
   ᐅᖅᓴᒃᓴᓗᑎᒃ ᑭᓕᓂᕐᒥ ᐊᒻᒪᓗ ᐃᐅᓕᑲ ᓯᓚᓐᓂᕐᕕᖕᓂ ᐊᒻᒪᓗ ᑲᓇᑕᒥ ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ  

ᐃᒫᒍᑦ ᐊᑐᕐᓂᐊᖅᑕᖏᓐᓂᒃ ᐊᖁᓯᐅᕐᓗᑎᒃ. 
• ᔫᓐ 30   ᐅᒥᐊᕐᔪᐊᖅ ᓯᑯᓯᐅᑎ ᔩᓐ ᒍᕕᐅ ᐊᐅᓪᓚᕐᓗᓂ ᑕᑦᒪᐅᑦ, ᓅᕙ ᓯᑰᓴ, ᐃᓚᐅᔪᖅ ᐅᑭᐅᖅᑕᖅᑐᒧᑦ ᐱᖃᑎᖃᖅᑐᖅ  

ᓯᑯᓯᐅᑎ ᐊᒻᒪᓗ ᐅᒥᐊᖅᑐᖅᑎᖓ ᐸᐃᓱ ᒎᔅ, ᐱᖁᑎᒃᓴᓂᒃ ᐅᓯᔪᖅ ᔪᓇᐃᑎᑦ ᓯᑕᐃᑦᔅ ᐅᓇᑕᖅᑐᒃᓴᖃᕐᕕᖓᓄᑦ 
ᑲᖓᑕᓲᓄᑦ ᑕᐃᑲᓂ ᑑᓕ, ᐊᑯᑭᑦᑐᓂ 

• ᔫᓐ 30    ᐅᒥᐊᕐᔪᐊᖅ ᓯᑯᓯᐅᑎ ᐊᒧᑦᓯᓐ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ ᖃᐅᔨᓴᕆᐊᖅᑐᓄᑦ ᐅᒥᐊᖅᑎᑦᑎᔪᖅ  
ᓯᕗᓕᐅᖅᑕᐅᓪᓗᓂ ᐊᒧᑦᓯᓐ ᖃᐅᔨᓴᕆᐊᖅᓯᒪᔪᖅ.  

• ᔪᓚᐃ 7  ᐅᒥᐊᕐᔪᐊᖅ ᓯᑯᓯᐅᑎ ᓲ ᒍᐃᕗᓕᑦ ᓘᓕᐄ ᐊᐅᓪᓚᕐᓗᓂ ᕕᒃᑐᐊᓕᐊ, ᐳᑎᓯ ᑲᓚᑉᐱᐊ, ᓯᑯᓯᐅᕆᐊᕐᓗᓂ,  
ᐃᑲᔪᕆᐊᖅᑐᖅ ᐅᒥᐊᖅᑐᖅᑐᓂᒃ, ᑲᓇᑕᒥ ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ, ᐊᒻᒪᓗ ᖃᐅᔨᓴᖅᑎᒻᒪᕇᑦ 
ᐱᓕᕆᑎᑦᑎᔾᔪᑎᖓᓄᑦ  

• ᔪᓚᐃ 23  ᐅᒥᐊᕐᔪᐊᖅ ᓯᑯᓯᐅᑎ ᓗᐃ ᐃᔅ. ᓯᑦ-ᓗᓛᓐᑦ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᓯᐅᕆᐊᕐᓗᓂ, ᑲᓇᑕᒥ ᐃᒪᕐᓂᒃ  
ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ, ᐊᒻᒪᓗ  ᓯᓚᕐᔪᐊᒥ ᑲᑐᔾᔨᔪᑦ ᐃᒪᕕᐅᑉ ᓯᑯᐊᓂ ᐃᓕᓐᓂᐊᕆᐊᖅᑐᑦ. 

• ᔪᓚᐃ 25  ᐅᒥᐊᕐᔪᐊᖅ ᓯᑯᓯᐅᑎ ᐱᐊᕆ ᐅᓚᑎᓵᓐ ᐊᐅᓪᓚᕐᓗᓂ ᑕᐃᑲᖓᑦ ᑯᐸᐃᒃ ᓯᑎ, ᑯᐸᐃᒃ ᓯᑯᓯᐅᕆᐊᕐᓗᓂ, ᑲᓇᑕᒥ  
ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ, ᐊᒻᒪᓗ ᐃᓚᐅᓗᓂ ᐊᐅᓚᑕᐅᔪᖅ ᓇᓅᒃ ᑕᑎᒌᑦ ᐃᒪᕕᖕᒥ 
ᑐᐊᕕᕐᓇᖅᑐᓕᕆᓂᕐᒥᒃ ᐃᓕᓐᓂᐊᖅᑐᑦ ᓴᓐᓂᕈᑎᐅᑉ ᐃᒪᖓᓂ. 

• ᓯᑎᐱᕆ 8  ᐅᒥᐊᕐᔪᐊᖅ ᓯᑯᓯᐅᑎ ᕼᐃᓄᓕ ᓛᓴᓐ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᓯᐅᕆᐊᕐᓗᓂ, ᑲᓇᑕᒥ ᐃᒪᕐᓂᒃ  
ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ, ᐊᒻᒪᓗ ᒪᑐᓗᑎᒃ ᐱᔭᕇᕐᓗᑎᒃ ᑭᓕᓂᒃ ᓯᓚᓐᓂᕐᕕᖕᒥ ᐊᕐᕌᒍᒧᑦ ᐃᓱᓕᑦᑎᓗᑎᒃ. 

 
 



 2  

 
ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ  ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᓴᓇᔪᓐᓇᑦᑎᐊᖅᑐᓂᒃ ᓴᓇᔨᖃᖅᑐᖅ 
ᐱᑐᐃᓐᓇᕆᐊᖃᓕᖅᓯᒪᔪᑦ ᐃᑲᔪᕐᓗᑎᒃ ᐅᒥᐊᕐᔪᐊᓕᕆᔪᓂᒃ ᑮᓇᐅᔭᓕᐅᕈᑎᖃᖅᑐᓂᒃ ᑕᐃᑲᓂ ᐊᕐᕌᒍᒥ ᐊᑐᖅᑕᐅᕙᒃᑐᖅ ᐅᑭᐅᖅᑕᖅᑐᖅ 
ᐱᖁᑎᒃᓴᖏᓐᓂᒃ ᐅᒥᐊᕐᔪᐊᓕᕆᓂᖅ, ᑕᐃᔭᐅᔪᑦ ᐅᒥᐊᕐᔪᐊᑰᖅᑎᑕᐃᑦ. ᐊᒻᒪᓗ ᓯᑯᑎᒍᑦ ᒪᓕᒃᑎᑦᑎᖃᑦᑕᕐᓂᐊᖅᑐᑦ, ᑖᒃᑯᐊ 
ᑐᓂᓯᖃᑦᑕᕐᓂᐊᖅᑐᑦ ᖃᐅᑕᒫᑦ ᖃᓄᐃᓕᖓᓕᕐᒪᖔᑕ ᑐᑭᓯᑎᑦᑎᓗᑎᒃ ᓯᑯᑉ ᒥᒃᓵᓄᑦ ᐊᒻᒪᓗ ᓯᐅᓯᐅᑎᑦ ᓇᐅᒃᑯᑦ ᐱᓕᕆᓂᐊᕐᓂᖏᑦ ᑖᒃᑯᓄᖓ 
ᑲᒻᐸᓂᐅᔪᓄᑦ ᐊᒻᒪᓗ ᐱᓇᓱᐊᖃᑎᒋᔭᒥᖕᓄᑦ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᐅᔭᒥ. ᐅᑯᐊ ᐃᑲᔫᑎᖏᑦ ᐱᒻᒪᕆᐅᔪᒥᒃ ᑲᔪᓯᑦᑎᐊᖃᑦᑕᖅᑐᑦ 
ᑕᕆᐅᕐᒥ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐃᓗᐊᓂ ᐅᑭᐅᖅᑕᖅᑐᖅ.     
 
ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᓄᖃᓚᐅᖅᓯᒪᓇᑎᒃ ᒥᐊᓂᕆᔭᖓ ᖃᐅᔨᓴᑦᑎᐊᖏᓐᓇᖅᖢᑎᒃ ᑕᒪᑐᒥᖓ ᓄᕙᒡᔪᐊᕐᓇᖅ-19 
ᐊᐃᑦᑐᕐᓗᐃᕙᓪᓕᐊᓐᖏᒃᑲᓗᐊᕐᒪᖔᑦ ᐊᒻᒪᓗ ᓴᓇᖃᑎᒋᓪᓗᒋᑦ ᖃᓂᒋᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ ᐊᒻᒪᓗ ᒐᕙᒪᒃᑯᑦ, 
ᑎᐅᓕᑐᐊᓕᔅ ᒐᕙᒪᒃᑯᖏᑦ, ᓄᓇᓖᑦ, ᑲᒻᐸᓂᐅᔪᑦ, ᐊᒻᒪᓗ ᐊᓯᖏᑦ ᐱᓇᓱᐊᖃᑎᒋᔭᕗᑦ ᐃᓱᒪᓕᐅᕆᕕᒋᓪᓗᒋᑦ ᐱᐅᓛᒥᒃ ᑐᑭᒧᐊᒍᑎᖃᕐᓂᐊᕐᒪᑕ 
ᐊᑐᐃᓐᓇᐅᓗᑎᒃ ᒐᕙᒪᑐᖃᒃᑯᓂᑦ, ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂ ᐊᒻᒪᓗ ᑎᐅᓕᑐᐊᓕᖦ, ᐊᒻᒪᓗ ᓄᓇᓕᖕᓂ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ. 
ᑖᒃᑯᐊ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᖃᓅᑎᒋᓂᖓ ᐱᔨᑦᑎᕋᖅᖢᑎᒃ ᐃᖏᕐᕋᔪᓐᓇᕐᓂᕐᒥᒍᑦ ᐊᑐᖅᓯᑐᐃᓐᓇᕐᓂᐊᖅᑐᑦ ᐊᒻᒪᓗ ᑲᓇᑕᐅᑉ 
ᐱᐅᓯᖏᑦ ᐊᐅᓚᑦᑎᔾᔪᑎᒥᖕᓄᑦ ᐱᐅᓯᕆᔭᐅᓗᑎᒃ ᐋᕿᒃᓯᒪᓗᑎᒃ ᑕᒪᓐᓇ ᐋᓐᓂᐊᓇᖅᑐᖅ ᓇᒧᑐᐃᓐᓈᓕᕐᓂᐊᓐᖏᒻᒪᑦ 
ᐊᐃᑦᑐᕐᓗᐃᕙᓪᓕᐊᓕᕐᓂᐊᓐᖏᒻᒪᑦ. ᐅᓇ ᐃᓚᖃᖅᑐᖅ ᐱᕙᒌᔭᖅᓯᒪᑦᑎᐊᕐᓗᑎᒃ ᓄᕙᒡᕗᐊᕐᓇᖅ-19 ᐋᓐᓂᐊᖑᖕᒪᖔᑦ ᖃᐅᔨᓴᑦᑎᐊᕐᓗᑎᒃ, 
ᓲᕐᓗ ᐃᑭᓂᐊᖅᑐᑦ ᖃᐅᔨᓴᖅᑕᐅᓗᑎᒃ ᐊᒻᒪᓗ ᖃᓄᖅ ᐆᑎᕐᓇᖅᑎᒋᒫᖔᑕ ᑎᑎᕋᖅᑕᐅᓗᑎᒃ, ᐊᒻᒪᓗ ᐊᑐᖅᑕᐅᑎᑦᑎᓗᑎᒃ ᖄᖓᒍᑦ 
ᓴᓗᒻᒪᖅᓴᐅᑎᒃᓴᑲᓐᓂᕐᓂᒃ ᐱᓕᕆᔾᔪᓯᕆᓂᐊᖅᑕᖏᓐᓄᑦ ᐅᒥᐊᕐᔪᐊᖅ ᐱᓐᖏᓇᖅᑐᓕᕆᔨᒃᑯᑦ ᓴᓇᔨᖏᓐᓂᑦ ᐃᓯᒪᔪᑦ ᐅᒥᐊᕐᔪᐊᒥ 
ᐅᑭᐅᖅᑕᖅᑐᓕᐊᖅᑐᑦ.  
 
ᑕᒪᓐᓇ ᐱᔾᔪᑎᒋᓪᓗᒍ ᐊᐃᑦᑐᕐᓗᐃᕙᓪᓕᐊᔪᖅ ᐋᓐᓂᐊᓇᖅᑐᒥᒃ, ᑕᒪᕐᒥᒃ ᐃᓄᐃᑦ ᐱᒻᒪᕆᐅᓐᖏᑦᑐᓄᑦ ᑲᑎᖓᔭᕆᐊᖃᕈᓐᓃᖅᖢᑎᒃ 
ᐅᑭᐅᖅᑕᖅᑐᒥ ᓄᖃᖅᑎᑕᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ. ᑕᒪᓐᓇ ᐃᓚᖃᓚᐅᖅᑐᖅ ᓯᒡᔭᒥ ᕿᒪᐃᓗᑎᒃ ᑖᒃᑯᓄᖓ ᐅᒥᐊᕐᔪᐊᖅ 
ᐱᓐᖏᓇᖅᑐᓕᕆᔨᒃᑯᑦ ᓴᓇᔨᖏᑦ, ᐳᓚᕋᓐᓂᖅ ᓄᓇᓕᖕᓂ, ᖃᐃᑎᑦᑎᖃᑦᑕᕐᓂᖅ ᐃᑭᑎᑦᑎᖃᑦᑕᕐᓂᖅ, ᐊᒻᒪᓗ ᐳᓚᕋᓂᖏᑦ ᑖᒃᑯᐊ ᐅᒥᐊᕐᔪᐊᖅ 
ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᖏᑦ ᑲᑎᖓᖃᑎᒋᓐᖏᑦᑎᐊᕐᓗᒋᑦ ᓄᓇᓖᑦ ᓄᖃᖅᑎᑕᐅᓗᑎᒃ ᑭᓯᐊᓂ ᐊᑑᑎᖃᒻᒪᕆᒃᑐᓄᑦ, ᓲᕐᓗ 
ᐋᓐᓂᐊᕕᓕᐊᕆᐊᖃᖅᑐᑦ ᑐᐊᕕᕐᓇᖅᑐᑦ.  
 
ᓂᓪᓕᐅᑕᐅᓂᖓ 
 
“ᑲᓇᑕᐅᑉ ᐊᖏᖅᓯᒪᑦᑎᐊᕐᓂᖓ ᐅᒥᐊᕐᔪᐊᖅ ᐱᓐᖏᓇᖅᑐᓕᕆᔨᒃᑯᓄᑦ ᐃᓚᒋᔭᐅᔪᑦ ᐊᑐᓕᕐᑎᑦᑎᓯᒪᓂᐊᖅᑐᑦ ᐱᓕᕆᓂᓕᒫᒥᖕᓄᑦ 
ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐊᐃᑦᑐᕐᓗᐃᕙᓪᓕᐊᖁᓇᒍ ᐊᒻᒪᓗ ᑲᔪᓯᓂᐊᖅᑐᖅ ᓯᑯᓯᐅᕐᓂᖓ ᐃᑲᔪᕆᐊᕐᓗᑎᒃ, ᕿᓂᕆᐊᖃᑦᑕᕐᓗᑎᒃ ᐊᒻᒪᓗ 
ᐸᕐᓴᐃᕙᒡᓗᑎᒃ ᐊᒻᒪᓗ ᐱᓕᕆᑎᑦᑎᔾᔪᑎᖏᑦ ᑲᔪᓯᓗᑎᒃ ᐅᑭᐅᖅᑕᖅᑐᒥ. ᓴᖕᖏᒃᑎᖅᐹᓪᓕᕐᓗᑎᒃ ᐃᓚᒌᒍᓯᖏᑦ ᐅᑭᐅᖅᑕᖅᑐᒥᐅᓄᑦ 
ᐱᓕᕆᑦᑎᐊᖏᓐᓇᕐᓗᑎᒃ ᐅᒥᐊᖅᑐᖅᑐᓄᑦ, ᐃᒪᕕᖕᓄᑦ ᐊᒻᒪᓗ ᓄᓇᓕᖕᓄᑦ ᐊᑦᑕᕐᓇᖅᑐᖅᑕᖃᕐᓂᐊᓐᖏᒻᒪᑦ. ᐅᑯᐊ ᐅᒥᐊᕐᔪᐊᑦ 
ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᖁᑎᖏᑦ ᐃᖏᕐᕋᓯᓂᐊᖅᑐᑦ ᐅᑭᐅᖅᑕᖅᑐᒧᑦ ᐱᒻᒪᕆᐅᔪᒥᒃ ᐱᔨᑦᑎᕋᕐᓂᐊᕐᒪᑕ ᐅᑭᐅᖅᑕᖅᑐᒥ ᓄᓇᓕᖕᓂ 
ᐅᒥᐊᕐᔪᐊᖃᕐᓗᑎᒃ ᑭᓯᐊᓂ ᐱᖃᓕᕋᔭᕐᒪᑕ ᐊᕐᕌᒍᑕᒫᑦ, ᐊᒻᒪᓗ ᐃᑲᔪᕐᓗᒋᑦ ᓴᖕᖏᑎᓪᓗᒍ ᐊᔪᖅᓴᕈᓐᓃᕈᑎᒋᑦᑎᐊᕐᓗᒍ ᑮᓇᐅᔭᓕᐅᕈᑎᖃᕐᓗᑎᒃ.”  
 
ᒥᓂᔅᑕ ᐳᓇᑎᑦ ᔪᐊᑕᓐ, ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑖᒃᑯᓄᖓ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ 
 
“ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐱᓕᕆᔪᒪᑦᑎᐊᖅᐳᑦ ᐊᖏᖅᓯᒪᐊᑦᑎᐊᖅᐳᑦ ᑖᒃᑯᐊ ᐅᒥᐊᕐᔪᐊᒥ ᓴᓇᔩᑦ ᐅᒥᐊᕐᔪᐊᖃᕐᓗᑎᒃ 
ᐊᒻᒪᓗ ᐱᓕᕆᔾᔪᑎᖃᕐᓗᑎᒃ ᑐᓂᓯᓯᒪᓂᐊᕐᒪᑕ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᐅᑭᐅᖅᑕᖅᑐᒧᑦ ᐊᒻᒪᓗ ᑕᒪᐃᓐᓂ ᑲᓇᑕᒥ. ᐅᐱᒍᓱᒃᑐᖓ 
ᑕᑯᓪᓗᒍ ᐅᒥᐊᕐᔪᐊᖅ ᓯᑯᓯᐅᑎ ᔩᓐ ᒍᕕᐅ ᐅᒥᐊᖅᑐᖃᑕᐅᔪᖅ ᐅᑭᐅᖅᑕᖅᑐᒧᑦ ᑕᒪᑐᒪᓂ ᐊᕐᕌᒍᒥ, ᐃᓚᐅᔪᖅ ᐅᒥᐊᕐᔪᐊᓂ ᐅᑯᐊᓗ 
ᑐᓂᓯᓯᒪᓂᐊᕐᒪᑕ ᐱᒻᒪᕆᐅᔪᓂᒃ ᐅᑭᐅᖅᑕᖅᑐᒥ ᓄᓇᖏᓐᓄᑦ ᐊᑐᓂ ᐅᑭᐅᖅᑕᖅᑐᒥ ᐊᐅᔭᖓᓂ. ᓯᕗᓂᒃᓴᑦᑎᓐᓂ, ᐃᓚᓯᑲᓐᓂᕐᓂᐊᖅᑐᑦ 
ᒪᕐᕉᖕᓂᒃ ᐅᑭᐅᖅᑕᖅᑐᓕᐊᖃᑦᑕᖅᑐᒃᓴᓂᒃ ᓯᐅᓯᐅᑎᓂᒃ ᑎᑭᐅᑎᓯᒪᔪᓐᓇᖅᑐᓂᒃ ᑖᒃᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐃᒪᖏᓐᓄᑦ 
ᐅᑭᐅᖅᑕᖅᑐᖅ ᐱᓕᕆᔪᓐᓇᕐᓗᑎᒃ ᐊᕐᕌᒍᓕᒫᒧᑦ.”  
 
ᒥᐅᓕᐅ ᐱᓕᑦᑎᐄ, ᑲᒥᓯᓇ, ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ 
 
“ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐳᖅᑐᓛᒥᒃ ᓯᕗᓪᓕᐅᑎᓯᒪᓂᐊᖅᑕᖏᑦ ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪᓗ 
ᐊᑦᑕᕐᓇᖅᑐᒦᑕᐃᓕᑎᑦᑎᓂᖅ ᓴᓇᔨᓂᒃ ᐊᒻᒪᓗ ᐃᓄᖏᓐᓂᒃ ᓄᓇᓖᑦ ᐱᔨᑦᑎᕋᖅᑕᒥᖕᓄᑦ ᐅᑭᐅᖅᑕᖅᑐᒥ, ᑕᒪᐃᓐᓂ ᑕᕆᐅᕐᒥ ᐊᒻᒪᓗ 
ᓯᒡᔭᖏᓐᓂ. ᑲᔪᓯᔪᒥᒃ ᐊᑐᖅᓯᓂᐊᖅᑐᑦ ᐸᕐᓇᐅᑎᓂᒃ ᐊᒻᒪᓗ ᑐᓴᐅᒪᑎᑦᑎᔪᖃᐃᓐᓇᕐᓗᓂ ᐅᑭᐅᖅᑕᖅᑐᒥ ᐱᓇᓱᐊᖃᑎᒋᔭᑦᑎᓐᓂᒃ 
ᑐᓂᓯᓂᐊᕐᓂᑦᑎᓐᓂᒃ ᐱᒻᒪᕆᐅᔪᓂᒃ ᐱᓕᕆᑎᑦᑎᔾᔪᑎᓂᒃ ᓲᕐᓗ ᕿᓂᖅᐸᒡᓗᑕ ᐊᒻᒪᓗ ᐸᖅᓴᐃᕙᒡᓗᑕ, ᐊᕙᑎᑦᑎᓂᒃ ᖃᓄᐃᑦᑐᓂᒃ ᑲᒪᓗᑕ, 
ᐊᒻᒪᓗ ᓯᐅᓯᐅᕐᓗᑕ ᐃᑲᔪᕐᓗᒋᑦ ᓄᓇᓖᑦ ᐅᒥᐊᕐᔪᐊᖅᑕᐅᓂᐊᕐᒪᑕ ᐱᖁᑎᒃᓴᖏᓐᓄᑦ. ᐊᖏᖅᓯᒪᑦᑎᐊᖅᐳᒍᑦ ᑲᔪᓯᑦᑎᐊᖁᓪᓗᒍ 

ᐃᖏᕐᕋᓂᕆᓂᐊᖅᑕᕗᑦ ᐊᐅᔭᐅᔪᖅ ᐅᑭᐅᖅᑕᖅᑐᒥ ᑕᐃᒪᓐᓇᐅᒃᑲᓐᓂᕐᓂᐊᖅᐳᒍᑦ ᑕᒪᑐᒪᓂ ᐊᐅᔭᖅ/ᐅᑭᐊᒃᓵᖅ ᐊᒻᒪᓗ ᑲᔪᓯᔪᒥᒃ 
ᐱᓕᕆᖃᑎᒋᓗᒋᑦ ᐅᑭᐅᖅᑕᖅᑐᕐᒥᐅᑦ ᐊᕐᕌᒍᓂᒫᒥ ᓯᕗᓪᓕᐅᑎᖁᔭᖏᓐᓂᒃ.” 
 
ᓂᐅ ᐅ’ᐅᕈᐊᒃ, ᐃᑲᔪᖅᑎᖓ ᑲᒥᓯᓇ, ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ, ᐅᑭᐅᖅᑕᖅᑐᖅ ᓄᓇᖏᓐᓄᑦ. 
 
ᓱᓕᔪᑦ 

• ᓄᓇᖅᐸᓯᖕᒥ ᐅᒥᐊᕐᓂᑦ ᐸᖅᓴᐃᔨᑦ ᐃᓂᖃᖅᑐᑦ ᑲᖏᖅᖠᓂᕐᒥ, ᓄᓇᕗᑦ ᒪᑐᐃᕐᓂᐊᖅᑐᖅ ᔫᓐ 23, 2021, ᐊᒻᒪᓗ ᒪᑐᓗᓂ ᐊᐅᔭᒥᑦ 
ᓯᑎᐱᕆ 7, 2021. ᐃᓂᖓᑦ ᐃᖏᕐᕋᑎᑕᐅᔪᖅ ᓄᓇᖅᑲᖅᑳᖅᓯᒪᔪᓂᑦ ᐳᖅᑐᓂᖅᓴᒥ ᐃᓕᓐᓂᐊᖅᑐᓂᑦ ᓄᓇᓕᖕᓂ ᐃᒫᓂ ᕿᓂᖅᑎᑦ 
ᐊᒻᒪᓗ ᐸᖅᓴᐃᔨᑦ. 

• ᐊᕐᕌᒍᑕᒫᑦ ᒪᑐᐃᖃᑦᑕᖅᑐᖅ ᐃᒫᓃᑦᑐᓄᑦ ᓈᓚᐅᓯᕆᓂᖅ ᐊᒻᒪᓗ ᐅᒥᐊᖅᑐᖅᑐᓄᑦ ᐱᔨᑦᑎᕋᕐᓂᖅ  ᒪᓕᒍᑖᑦ ᐃᓂᖃᖅᑐᑦ ᐃᖃᓗᖕᓂ 
ᑕᐃᑲᓂ ᒪᐃ 25, 2020. ᒪᑐᐃᖓᐃᓐᓇᕐᓂᐊᖅᑐᖅ ᑭᓯᐊᓂ ᑎᓯᐱᕆ 20, 201, ᑕᐃᑲᓂ ᐅᑭᐅᖅᑕᖅᑐᖅ ᑲᓇᑕ ᐅᒥᐊᖏᑦ 
ᐃᖏᕐᕋᔭᒃᑐᑦ ᐱᔨᑦᑎᕋᖅᑎᖏᑦ ᐃᓂᖃᕐᓂᐊᖅᑐᑦ ᓖᔅ ᐃᔅᑰᒥᓐᔅ, ᑯᐸᐃᒃ ᑎᑭᓐᓇᓱᖕᓂᖓᓂ 2022 ᐅᑭᐅᖅᑕᖅᑐᖅ 
ᐅᒥᐊᕐᔪᐊᖃᕐᓇᐅᓂᖓ. 

• ᐅᒥᐊᖅᑐᕈᑕᐅᔪᓄᑦ ᐱᒋᐊᖅᑎᑕᐅᓂᐊᖅᑐᑦ ᑖᒃᑯᓇᖓᑦ ᑲᓇᑕᒥ ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ ᑐᓂᓯᓯᒪᓂᐊᖅᑐᑦ ᐃᒫᓂ 
ᑐᓴᐅᒪᔭᐅᔭᕆᐊᖃᖅᑐᓂᒃ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᐃᑲᔫᑎᓂᒃ ᐊᒻᒪᓗ ᐱᐊᓚᔪᒥᒃ ᐅᒥᐊᖅᑐᑦᑎᐊᕐᓂᐊᕐᒪᑕ ᐅᑭᐅᖅᑕᖅᑐᒧᑦ. 
ᑕᒪᑐᒪᓂ ᐊᕐᕌᒍᒥ, ᑲᓇᑕᒥ ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ ᐃᒫᒍᑦ ᓄᑖᓂᒃ ᓄᓇᓂᒃ ᕿᓂᖅᑐᑦ ᐃᑭᒪᕗᑦ ᑕᓪᓕᒪᑦ  ᐅᒥᐊᕐᔪᐊᑦ 
ᐱᓐᖏᓇᖅᑐᓕᕆᔨᒃᑯᑦ ᓯᑯᓯᐅᑎᖓᓂ ᐱᓕᕆᔭᐅᓗᓂ ᖃᐅᔨᓴᖅᑐᑦ ᓈᓴᐃᔪᑦ ᓴᓇᔭᒃᓴᑎᒃ. ᖃᐅᔨᓴᕈᑎᑖᑦ ᓄᐊᑕᐅᓗᑎᒃ ᑕᒪᐅᓐᓇ 
ᐊᔾᔨᒌᓐᖏᑦᑐᑦ ᓂᐱᓕᐅᕈᑎᑦ ᐃᒫᒍᑦ ᐃᓕᐅᖃᖅᑕᐅᓗᑎᒃ ᐅᒥᐊᕐᔪᐊᒥ ᓯᑯᓯᐅᑎᒥ, ᐱᑕᖃᓕᕐᓂᐊᕐᒪᑕ ᑕᕆᐅᑉ ᓇᑎᐊ 
ᖃᐅᔨᓴᖅᑕᐅᓯᒪᓗᓂ ᐅᑭᐅᖅᑕᖅᑐᒥ. ᖃᐅᔨᓴᖅᑎᑦ ᐱᓕᕆᓂᐊᖅᑕᖓ ᑐᕌᖅᑕᑎᒃ ᐊᒻᒪᓗ ᐱᕕᖃᕐᑎᑦᑎᕕᒋᖕᒥᒐᒥᔾᔪᑦ ᑖᒃᑯᐊ  ᑲᓇᑕᒥ 
ᐃᒪᕐᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎ, ᑕᐃᒪᓗ ᐅᒥᐊᕐᔪᐊᑦ ᐃᖏᕐᕋᓗᑎᒃ ᑕᐃᑲᓂ ᐱᔭᒃᓴᒥᖕᓂᒃ ᐱᓕᕆᓗᑎᒃ ᐅᑭᐅᖅᑕᖅᑐᒧᑦ. 

• ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᓴᓇᖃᑎᒋᓪᓗᒋᑦ ᐃᓄᐃᑦ, ᐊᓪᓚᐃᑦ, ᐊᒻᒪᓗ ᐊᓪᓚᐃᖓᔪᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑐᑦ 
ᐃᑲᔪᖅᑐᑦ ᑖᒃᑯᓂᖓ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐃᑲᔪᖅᑎᖏᓐᓂᒃ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ. ᐅᓇ 
ᐃᓚᖃᖅᑐᖅ ᓇᓗᓇᐃᕐᓗᒋᖅ ᓄᓇᓖᑦ ᐱᔪᒪᔭᖏᑦ ᐃᓚᐅᓗᑎᒃ ᓄᓇᖅᑲᖅᑳᖅᓯᒪᔪᑦ ᐅᒥᐊᒃᑯᑦ ᐊᑭᓕᖅᓱᖅᑕᐅᒐᑎᒃ ᑲᔪᓯᔪᓐᓇᕐᒪᖔᑦ 
ᑲᔪᓯᔪᓐᓇᓐᖏᒻᒪᖔᑦ ᐱᓕᕆᑎᑦᑎᔾᔪᑕᐅᔪᖅ, ᑐᓂᓯᓯᒪᕕᐅᔪᖅ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᐊᔪᖏᑦᑎᐊᖅᑐᑦ ᐅᒥᐊᑦ ᐊᒻᒪᓗ 
ᐊᓯᖏᓐᓂᒃ ᓴᓇᕐᕈᑎᖃᖅᑐᑦ ᑎᑭᐅᑎᓯᒪᓗᑎᑦ ᐱᐅᓯᖏᓐᓂᒃ ᑖᒃᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᑲᔪᖅᑎᖏᓐᓂᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕ.  

• ᑕᒪᑐᒪᓂ ᐊᐅᔭᒥ, ᑕᒪᕐᒥᒃ ᐅᒥᐊᕐᔪᐊᖅ ᓯᑯᓯᐅᑎ ᑐᒥᑦ ᐊᒻᒪᓗ ᐅᒥᐊᕐᔪᐊᖅ ᓯᑯᓯᐅᑎ ᐃᖃᓘ ᐃᖏᕐᕋᓂᐊᖅᑐᑦ ᑕᐃᑲᖓᑦ ᔫᓐ 
ᑎᑭᓪᓗᒍ ᐅᒃᑑᐸ ᓄᓇᑦᓯᐊᒥ. ᐅᓇ ᐱᓕᕆᔭᐅᓂᐊᖅᑐᖅ ᐊᕐᕌᒍᑕᒫᖅᓯᐅᑎᑦ ᒪᓕᒃᑎᑦᑎᓂᖅ ᐅᒥᐊᕐᔪᐊᓂᒃ ᐱᓕᕆᑎᑦᑎᔾᔪᑎᖓ ᒪᑭᓐᔨ 
ᐅᓕᕗ ᐊᒻᒪᓗ ᒍᓕᑦ ᓯᓚᐃᑉ ᓚᐃᒃ ᐃᑲᔪᖅᖢᑎᒃ ᐱᓇᖕᓇᖓᓂ ᐅᑭᐅᖅᑕᖅᑐᖏᑦ ᐅᒥᐊᕐᔪᐊᒃᑰᖅᑎᑕᖏᑦ ᐱᖁᑎᑦ. 

• ᐊᐅᓚᑕᐅᔪᖅ ᓇᓅᒃ-ᑕᑎᒌᑦ, ᑖᒃᑯᐊ ᐊᔾᔨᒌᓐᖏᑦᑐᑦ ᑎᒥᐅᔪᑦ ᑭᐅᓯᔪᑦ ᐊᖏᔪᒥᒃ ᐃᒫᓂ ᖃᓄᐃᓕᔪᒥᒃ ᐊᖏᔪᐋᓗᖕᒧᑦ 
ᐱᓕᕆᔭᕆᐊᓕᖕᓄᑦ, ᐃᓂᖃᖅᑐᖅ ᐋᒍᓯ 13 ᑎᑭᓪᓗᒍ 14, 2021 ᑕᐃᑲᓂ ᑎᓄᔾᔨᕕᒃ. ᐊᔾᔨᒌᓐᖏᑦᑐᑦ ᒐᕙᒪᐃᑦ ᐊᒻᒪᓗ 
ᑎᒥᖁᑎᒋᔭᐅᔪᑦ ᑲᓇᑕᒥᑦ, ᑎᓐᒫᒃ, ᐊᒻᒪᓗ ᔪᓇᐃᑎᑦ ᓯᑕᐃᑦᔅ ᐱᓕᕆᓂᐊᕐᒪᑕ ᐱᓕᕆᔾᔪᓯᕆᔪᒫᖅᑕᒥᖕᓄᑦ, ᖃᐅᔨᓴᕐᓗᑎᒃ 
ᐊᑑᑎᖃᕐᒪᖔᑕ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᓂᐊᕐᒪᑕ ᐊᖏᔪᐋᓗᖕᒥᒃ ᖃᓄᐃᓕᔪᖃᕐᓂᖅᐸᑦ ᐅᑭᐅᖅᑕᖅᑐᒥ ᕿᓂᕆᐊᓕᑦ ᐊᒻᒪᓗ 
ᐸᖅᓴᐃᓂᖅ. 

• ᐊᓯᐊᒍᑦ ᒪᓕᒐᐃᑦ ᒪᓕᒋᐊᖅᑐᓄᑦ ᖃᐅᔨᓴᕐᓗᑎᒃ ᑕᒪᐃᓐᓂᒃ ᐃᖅᑲᓇᐃᔭᖅᑎᓂᒃ ᐃᓚᐅᓂᐊᖅᑐᓄᑦ ᐅᑭᐅᖅᑕᖅᑐᒧᑦ, ᐅᑯᐊ ᑲᓇᑕ 
ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐱᓕᕆᓂᐊᖅᑐᑦ ᑲᓇᑕᒥ ᐊᑐᓕᖅᑎᑕᐅᓯᒪᔪᓂᒃ ᖃᐅᔨᓴᖅᑕᐅᓗᑎᒃ ᐃᖅᑲᓇᐃᔭᖅᑎᑦ ᐃᓯᖅᑐᑦ 
ᓴᓇᕕᖏᓐᓄᑦ ᐊᒻᒪᓗ ᐅᒥᐊᕐᔪᐊᓄᑦ. ᑲᓇᑕᒥ ᐊᑐᓕᖅᑎᑕᐅᓯᒪᔪᖅ ᐸᕐᓇᐅᑎ ᐊᑐᖅᑕᐅᓂᐊᖅᑐᖅ ᐃᑲᔪᖃᑎᒌᒡᓗᑎᒃ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ ᑲᓇᑕ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᐋᓐᓂᐊᖅᑕᐃᓕᑎᑦᑎᓂᕐᒧᑦ ᑲᓇᑕᒥ, ᐊᒻᒪᓗ 
ᓇᓗᓇᐃᑦᑎᐊᕐᓗᒍ ᑲᔪᓯᔪᓐᓇᕐᒪᖔᑕ ᑲᔪᓯᔪᓐᓇᓐᖏᖅᒪᖔᑕ ᐃᓚᐅᔪᑦ ᓂᕈᐊᖑᔪᑦ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐃᓂᖏᑦ 
ᐊᒻᒪᓗ ᐅᒥᐊᕐᔪᐊᑦ. 

• ᑕᐃᑲᓂ 2018, ᑖᒃᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐃᑖᓚᐅᖅᑐᑦ ᐱᖓᓱᓂᒃ ᐊᖏᓗᐊᓐᖏᑦᑐᓂᒃ ᐱᒋᐊᕈᑎᒃᓴᓂᒃ 
ᓯᑭᓯᐅᑎᑦ ᑲᔪᓯᓂᐊᕐᒪᑕ ᐱᒻᒪᕆᐅᔪᓂᒃ ᓯᐅᓯᐅᕐᓂᖅ ᐱᔨᑦᑎᕋᖅᑕᐅᓗᒥ ᐊᑦᓛᓐᑎᒃ ᑲᓇᑕ, ᓯᑦ ᓗᐊᓚᓐᔅ ᐊᒻᒪᓗ ᒍᓕᒃ ᓚᐃᒃᔅ, ᐊᒻᒪᓗ 
ᐅᑭᐅᖅᑕᖅᑐᖅ, ᑕᐃᑲᓂ ᐅᒥᐊᕐᔪᐊᑦ ᐅᓄᖅᓯᕙᓪᓕᐊᑎᓪᓗᒋᑦ ᐊᒻᒪᓗ ᓴᓇᔭᕆᐊᖃᕐᒪᑕ ᒫᓐᓇᐅᔪᖅ ᐅᒥᐊᕐᔪᐊᕆᔭᐅᔪᑦ.  

ᑕᒪᑐᒧᖓ ᐊᑕᔪᑦ ᖃᕆᓴᐅᔭᕐᓂ: 

•  ᓄᓇᖅᐸᓯᖕᒥ ᐸᖅᓴᐃᔨᑦ ᐅᒥᐊᖅ ᐱᓕᕆᑎᑦᑎᔾᔪᑕᐅᔪᖅ  
• ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᑦᑕᕐᓇᖅᑐᖃᖅᑕᐃᓕᑎᑦᑎᓂᖅ ᐅᒥᐊᖅᑐᖅᑐᓄᑦ ᐃᓕᓐᓂᐊᕈᑎᖓᑦ    
• ᓄᕙᒡᔪᐊᕐᓇᖅ-19 ᐊᑐᖅᑕᐅᔪᑦ, ᖃᓄᐃᓕᖓᓕᕐᒪᖔᑦ, ᐊᒻᒪᓗ ᑐᑭᒧᐊᒍᑎᑦ ᑕᕆᐅᕐᒥ ᐅᒥᐊᖅᑐᖅᑐᓄᑦ ᐋᕿᒃᑕᐅᓯᒪᔪᑦ ᑖᒃᑯᓇᖓᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕ 
• ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ  
• ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐃᑲᔪᖅᑎᖏᑦ  
•  ᐱᒋᐊᕐᕕᒋᓗᒍ ᐅᕘᓇ ᐃᖅᑲᓇᐃᔮᒃᓴᓄᑦ ᑖᒃᑯᓄᖓ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ 

 
 

ᐅᖃᕐᕕᒋᓗᒋᑦ: 
ᑐᓴᒐᒃᓴᓕᕆᔨᒃᑯᑦ  
ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐅᒥᐊᕐᔪᐊᑦ 
ᐱᓐᖏᓇᖅᑐᓕᕆᔨᒃᑯᑦ 
204-984-4715 
XCA.Media@dfo-mpo.gc.ca  

  

 
ᖃᕆᓴᐅᔭᒃᑯᑦ ᐊᑦᑕᑕᐅᑎᖏᑦᑎᒍᑦ 
• ᒪᓕᒡᖢᒋᑦ ᑲᓇᑕ ᐅᒥᐊᕐᔪᐊᑦ ᐱᓐᖏᓇᖅᑐᓕᕆᔨᒃᑯᑦ ᐅᑯᑎᒍᑦ Twitter, Facebook, Instagram ᐊᒻᒪᓗ YouTube. 
• ᑐᓴᖅᑎᑕᐅᖃᑦᑕᕈᒪᓗᑎᑦ ᑐᓴᒐᒃᓴᐃᑦ ᓴᕿᑕᐅᔭᕌᖓᑕ ᐊᒻᒪᓗ ᐊᓯᖏᓐᓂᒃ ᑐᓴᒐᒃᓴᓕᕆᕕᐅᔪᓂᑦ ᓴᕿᑉᐸᓪᓕᐊᑎᑦᑎᔾᔪᑕᐅᔪᑦ. 

ᑐᑭᓯᒋᐊᑲᓐᓂᕈᓐᓇᖅᑐᑦ ᐅᒡᕙᓘᓐᓃᑦ ᑎᑎᖃᐅᑎᖃᑦᑕᕈᒪᓗᑎᒃ ᐅᓇ ᑕᑕᑎᑦᖢᒍ http://www.dfo-mpo.gc.ca/media/rss-eng.htm 
 
 

 

 

https://www.ccg-gcc.gc.ca/search-rescue-recherche-sauvetage/irb-esc/index-eng.html
https://tc.canada.ca/sites/default/files/migrated/tp_511e.pdf
https://tc.canada.ca/en/ministerial-orders-interim-orders-directives-directions-response-letters/interim-order-no-3-restricting-pleasure-craft-navigation-due-covid-19
https://tc.canada.ca/en/ministerial-orders-interim-orders-directives-directions-response-letters/interim-order-no-3-restricting-pleasure-craft-navigation-due-covid-19
https://www.ccg-gcc.gc.ca/search-rescue-recherche-sauvetage/index-eng.html
https://www.ccg-gcc.gc.ca/search-rescue-recherche-sauvetage/index-eng.html
https://ccga-gcac.ca/
https://www.ccg-gcc.gc.ca/careers-carrieres/index-eng.html
mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
http://www.dfo-mpo.gc.ca/media/rss-eng.htm

